
जिसका उत्‍तर 01 जनवरी, 2018 को दिया जाना है ।
.....
आंध्र प्रदेश में सिंचाई एवं जीविका सुधार परियोजना का क्रियान्वयन
1599. श्री सी.एम. रमेश: 
क्या जल संसाधन, नदी विकास और गंगा संरक्षण मंत्री यह बताने की कृपा करेंगे कि: 
(क) 
क्या यह सच है कि आंध्र प्रदेश जापान की सहायता से आंध्र प्रदेश सिंचाई एवं जीविका सुधार परियोजना का क्रियान्वयन कर रहा है; 
(ख) 
यदि हां, तो परियोजना, जापान द्वारा दी जा रही वित्तीय सहायता का ब्यौरा क्या है; और परियोजना कब आरंभ होगी और इसके कब तक पूरा होने की संभावना है; और 
(ग) 
इस परियोजना से लाभान्वित होने वाले किसानों की संख्या क्या है?
उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) और (ख) जी, हां। आंध्र प्रदेश सिंचाई और आजीविका सुधार परियोजना चरण-। (एपीआईएलआईपी-।) को जापान अंतर्राष्ट्रीय सहयोग एजेंसी (जेआईसीए) से 1137.34 करोड़ रूपए की कुल परियोजना लागत में से, 951.31 करोड़ रूपए बाह्य सहायता लेकर दिनांक 01.04.2007 को शुरू किया गया था और पूर्ववर्ती आंध्र प्रदेश के बंटवारे के बाद इस परियोजना का कार्य क्षेत्र आंध्र प्रदेश और तेलंगाना में बंट गया था। जेआईसीए सहायता के क्रमशः 257.79 करोड़ रूपए और 693.52 करोड़ रूपए में से इस परियोजना के आंध्र प्रदेश और तेलंगाना का भाग क्रमशः 291.34 करोड़ रूपए और 846.40 करोड़ रूपए था। दोनों राज्यों ने अपनी-अपनी परियोजना का भाग क्रमशः जुलाई, 2016 और जुलाई, 2017 में पूरा कर लिया है।
आंध्र प्रदेश राज्य सरकार ने जेआईसीए से 1700 करोड़ रूपए की सहायता से सात वर्षों (2017-18 से 2023-24) की अवधि में 2 बृहत सिंचाई परियोजनाओं, 18 मध्यम सिंचाई परियोजनाओं और 445 लघु सिंचाई परियोजनाओं के आधुनिकीकरण हेतु अक्टूबर, 2016 में आंध्र प्रदेश सिंचाई और आजीविका सुधार परियोजना चरण-।। (एपीएलआईपी-।।) का परियोजना प्रस्ताव प्रस्तुत किया है तथा आर्थिक कार्य विभाग ने 13.12.2017 को जेआईसीए के साथ ऋण समझौते पर हस्ताक्षर किए हैं।
(ग) आंध्र प्रदेश द्वारा चरण-। एपीएलआईपी द्वारा लगभग 81,000 किसानों को लाभ पहुंचाया गया और एपीएलआईपी परियोजना के चरण-।। के माध्यम से 271000 किसानों को लाभान्वित किए जाने की संभावना है।

